
МАТЕРИАЛДЫҚ ЕМЕС АКТИВТЕР

             Бухгалтерлік есепті Ұлттық стандарттарды және бухгалтерлік есеп шоттарының типтік жоспарын жасау және ендіру жолымен реформалауға байланысты тұңғыш рет отандық бухгалтерия тарихында “материалдық емес активтер” ұғымы пайда болды. Ол материалдық-заттай нысаны жоқ объектілерді айқындау үшін арналған.
            Материалдық емес активтерді жалға берсе, сатса, айырбастаса, болашақта алынатын экономикалық пайдаға олардың тікелей қатысы болса анықтауға және тануға болады. Кәсіпорын материалдық емес активтерді бақылай алатын болса, онда оның экономикалық табыс әкелу мүмкіндігі ашылады.
Материалдық емес активтер – жылдық жиынтық табыс алу үшін ұзақ мерзімде кезең ішінде пайдаланылатын материалдық емес объектілер. Олардың материалдық-заттық мазмұны жоқ, бірақ құны болады, құжаттармен қуатталады, табыс әкеледі және табыс алуға алғышарттар жасайды, ұзақ мерзімді кезеңде пайдаланады, мүліктен шығаруға жарамды болады.
           Материалды емес активтер болашақта табыс табуға құқықты көрсетеді. Бұл активтердің ерекше белгісі – оның физикалық пішіні жоқ және күтілетін табысқа тәуелді. Материалды емес активтердің негізгі санаттары:
- серіктестіктің іскерлік беделі – “Гудвилл”, патенттер, авторлық құқықтар және сауда маркалары;
- жалға алынған мүлікке меншік құқығы және оны жетілдіру;
- табиғат ресурстарын өндіру құқығы және өндіру шығындары;
- формулар, технологиялар және үлгілер;
- ноу-хау – техникалық құжаттама, сипаттама, жинақталған өндірістік тәжірибе түрінде ресімделген техникалық, технологиялық, басқару, коммерциялық және басқа мәндер жиынтығы, инновация заты болып табылады, бірақ патенттелмеген.
- тауар белгісі – белгіленген тәртіппен тіркелген эмблема, сурет не символ, тауар дайындаушыны айқындайды.
            Материалдық емес активтерді төрт топқа жіктеуге болады:
1. Өндіріспен байланысты материалдық емес активтер. Оларға “ноу-хау”, өнеркәсіптік меншік объектілерінің құқықтары, өндірістік мәліметті пайдалану құқықтары, интегральдық микросхемалар технологиясы, өнеркәсіптік үлгілер, селекциялық жетістіктер, ұйымдастыру шығындары, ЭЕМ бағдарламалық қамтамасыз ету, табиғи ресурстарды пайдалану құқықтары.
2. Саудалық (коммерциялық) қызметпен байланысты материалдық емес активтер. Бұл топқа тауарлық және қызмет көрсету белгілері, сауда маркалары, тауардың шыққан орнының аты, ұйымдастыру шығындары, ЭЕМ және мәліметтер базасын бағдарламалық қамтамасыз ету және басқалар жатады.
3. Пайдалану ережелерімен байланысты материалдық емес активтер. Бұл топқа өнертапқыштық құқықтар, патенттер, лицензия, франшиза, өнеркәсіптік үлгілер жатады. Франшиза – белгілі мерзімге берілетін және мәмілемен айқындалатын коммерциялық кәсіпорынды құру құқығы.
4. Материалдық емес активтердің басқа түрлері. Бұған гудвилл (фирма бағасы), инттелектуалдық меншік және басқалар жатады.
Материалдық емес активтер тақырыбы бойынша терминдерге анықтама:
Патенттер – заңды танылған және тіркелген айрықша құқықты куәландыратын құжат. Патенттік құқық патентте айқындалған бұйымды, процессті, қызметті басқа тұлғалардың араласуынсыз пайдалануға, өндіруге, сатуға және бақылауға мүмкіндік береді. Патентті беру кезінде патенттік төлем алынады.
Лицензия – (латыншадан – бостандық, құқық) – Индустрия және сауда министрлігімен сыртқы экономикалық сауда қызметін жүргізуге берілетін рұқсат. Лицензия белгіленген нысандағы бланкілерде рәсімделеді және лицензияланатын тауарды кедендік рәсімдеу үшін негіз болып табылады. Лицензия негізінде тауарлардың экспорты және импортына мемлекеттік бақылау қамтамасыз етіледі.
ЭЕМ бағдарламалық қамтамасыз ету – мәліметтерді өңдеу және бағдарламалық құжаттар жүйесін қамтамасыз ету үшін қажетті бағдарламалар.
“Фирма бағасы” немесе “гудвилл” сатып алу күніндегі барлық активтер мен міндеттемелердің ағымдағы (баланстық) құнынан сатып алу құнының артық болуынан пайда болады.
Жер учаскелерін және табиғи ресурстарды пайдалану құқықтары- бұл сауда қызметін қамтамасыз ету үшін ғимараттар мен құрылыстарды салу немесе алу кезінде пайда болатын мүліктік құқықтар. Жер учаскелерін және табиғи ресурстарды пайдалану құқығының құны жер бағасына тәуелді болады.
Ұйымдастыру шығындары – бұл кәсіпорынды құру және тіркеу уақытында орын алатын шығындар. Оларға жарнама шығындары, заңды фирмалардың қызметін төлеу, мемлекеттік баж салығы, мөр дайындау сияқты шығындар жатады.
            Материалдық емес активтер 28 “Материалдық емес активтер есебі” бухгалтерлік есеп жағдайына (стандартына) сәйкес бухгалтерлік есепке бағалаудың төмендегідей түрлері бойынша алынады:
Бастапқы құны – бұл материалдық емес активтерді сатып алу немесе жасау кезінде төленген ақшалардың немесе олардың баламаларының сомасы немесе ағымдағы бағадағы немесе басқадай төлемдер құны. Материалдық емес активтердің бастапқы құнын өлшеу материалдық емес активтердің басқа тараптардан алынғанына немесе кәсіпорынның өзімен жасалғанына байланысты.
Өткізу құны – бұл материалдық емес активті жақсы хабарланған және келісім өткізуге әзір тәуелсіз екі тарап арасында айырбастау мүмкін болатын құн.
Баланстық құны – бұл материалдық емес активті қаржылық есеп беруде көрсету сомасы, ол бастапқы құн мен жинақталған тозу сомасының айырмасы ретінде анықталады.
Амортизацияланатын құн – бұл активтің бастапқы құнынан жойылу құнын шегергенге тең болады. Материалдық емес активтің амортизацияланатын сомасын оның пайдалы қызмет мерзімі ішінде жүйелі бөлу амортизация деп аталады.
Жойылу құны – бұл пайдалы қызмет мерзімі соңында өткізу бойынша жоспарланған шығындарды шегергеннен кейін алыну межеленген сома.
            Материалдық емес активтердің ай басындағы және соңындағы қалдығы, олардың келіп түсуі бойынша операциялар; ал кредиті бойынша – материалдық емес активтердің шығуы көрініс табады.
           Материалдық емес активтердің келіп түсуін “Материалдық емес активтерді қабылдау-беру Актісімен” құжаттайды. Актіде материалдық емес актив түрінің дұрыс аты, оның қысқаша сипаттамасы, берген және алған тараптардың аты, объектіні алу уақыты, оның бастапқы құны, пайдалы қызмет мерзімі, тозу нормасы және сомасы, беру негізі және басқадай қажет мәліметтер көрсетіледі. Актіні толтыру үшін жеткізушінің счет-фактурасы, талап-тіркеме қағазы негіз болып табылады.
           Материалдық емес активтердің шығуы оларды сатумен, моральдық тозуы және жарамсыздығы әсерінен есептен шығарумен, басқа кәсіпорындарға қайтарымсыз берумен және басқа кәсіпорындарға жарғылық капиталына салым ретінде салумен байланысты болады. Серіктестікте материалдық емес активтердің шығуын олардың себептеріне байланысты “Материалдық емес активтерді қабылдау-беру актісі” және “Материалдық емес активтердің жойылу актісі” құжаттарымен рәсімдейді.
           “Материалдық емес активтер” бөлімшесінің шоттары бойынша аналитикалық есеп “Материалдық емес активтер есебінің инвентарлық карточкаларында” жүргізіледі. Инвентарлық карточка бухгалтерияда материалдық емес активтің әрбір жеке объектісіне бір данада ашылады. Ондағы жазулар “Материалдық емес активтерді қабылдау-беру актісі”, техникалық және басқа құжаттамалар негізінде толтырылады. Инвентарлық карточкада материалдық емес актив түрінің толық аты, қысқаша сипаттамасы, есепке қабылданған уақыты және құжат номері, бастапқы құны, амортизация нормасы және сомасы, пайдалы қызмет мерзімі кеңінен көрсетіледі. Әрі қарай материалдық емес активтердің жеке объектілерінің шығу шамасы бойынша “Материалдық емес активтерді қабылдау-беру актісі негізінде” шығу мерзімі, құжат номері, себебі көрсетіліп шығуы туралы белгі қойылады. Материалдық емес активтер есебінің инвентарлық карточкаларын “Материалдық емес активтер есебі Ведомосінде” жинақтайды, онда көрсетіледі: материалдық емес активтің аты, қысқаша сипаттамасы, ай басындағы қалдық, олардың бастапқы құны бойынша ай ішіндегі қозғалысы, ай соңындағы қалдық көрсетіледі.

